
Uvod 
Bosna i Hercegovina je poslije teškog perioda iz devedesetih godina u 21. vijek ušla hrabro, 
boreći se za svoje mjesto u Evropi. Stručnjaci iz raznih oblasti nastoje da život u Bosni i 
Hercegovini učine što je moguće boljim. Pored raznoraznih političkih događanja i različitog 
shvatanja problema BiH, kao i različitih želja pojedinih zajednica koje žive u Bosni i Hercegovini, 
većina građana BiH želi da BiH bude zemlja razvoja, mira i blagostanja i dio Evrope. 
U ovom dijelu su prikazane činjenice koje govore u prilog povezanosit BiH sa EU, tj. pomoć EU 
za BiH da ponovo stane na noge nakon rata i zavisnost ekonomije BiH od EU. 
Istorijski pregled ključnih događaja u odnosima BiH i EU. 
1992, april: Međunarodnim priznavanjem R BiH kao nezavisne i suverene države počinju se 
razvijati odnosi između BiH i EU. 
1995, novembar: Potpisan mirovni sporazum u Dejtonu. Rat u BiH je time zaustavljen a 
uspostavljena su dva entiteta u Bosni i Hercegovini: Republika Srpska i Federacija BiH. 
1997: Regionalni pristup. Vijeće ministara EU postavlja političke i ekonomske uslove za razvoj 

bilateralnih odnosa. BiH uživa autonomne trgovinske povlastice. 
1998: Consultative Task Force – CTF – Konsultativna radna grupa EU/BiH je uspostavljana s 
ciljem da osigura tehničku i stručnu pomoć u području administracije, politike i regulatornog 
okvira. 
1999, maj: Stabilisation and Association Process / SAP / - Proces stabilizacije i pridruživanja. 
SAP nudi jasnu mogućnost integracije za BiH kao i druge četiri zemlje regiona u strukture EU. 
...  

